
H I Z K U N T Z A  I N K L U S I B O A

B A G A B I L T Z A
LHK-ko euskara-planaren buletina

Trebakuntza
Maiatzaren 18an, goizeko 12:00etan, "Hizkuntza inklusiboa" trebakuntza saioa izan genuen. Saioa

Euskara Batzordetik sustatuta antolatu zen. Hamabost lankide batu ginen: hamabi aurrez aurre

eta hiru online.

Saioa Elixabet Etxabeguren Elhuyarreko berdintasun-aholkulariak bideratu zuen. Saioa

emankorra eta mamitsua izan zen. Iritziak partekatzeko eta elkarrengandik ikasteko aukera izan

genuen.

Ez da ohikoa gurean trebakuntza-saioak euskaraz jasotzea, eta esperientzia oso positiboa izan da.

Datozen trebakuntzetarako eredu izan dadila! 

Apirilaren 20an esan ziguten Maitek eta
Josuk: LHK-ko langileon hurrengo erronka,
BIKAIN ziurtagiria lortzea. Denontzako
abentura berri bat. Helburu horrekin hainbat
proba, jolas eta txapelketa antolatu dituzte,
eta azpimarratzekoa da irudimena ez zaiela
agortzen.
Horien bitartez ohartu dira gure lantaldean
oso pertsona desberdinak gaudela, berezi
samarrak guztiak, eta zein baino zein
burugogorragoa eta lehiakorragoa. Hori bai,
denborarekin egiaztatu ahal izan dute ia
edozertarako prest gaudela (baita
marrazten jartzen bagaituzte ere) eta gai
garela guztion ekarpenak, gogoak eta
indarrak batuz edozein erronkari aurre
egiteko.
Hortaz, nik ez daukat zalantzarik. Gutxienez
zilarrezko BIKAIN ziurtagiria lortuko dugu,
bai ala bai, eta, batek daki, horretan serio
jartzen bagara, eta Mari Josek esandakoari
eutsiz, agian URREZKOA ere bai.
Horren ondoren, auskalo zerekin etorriko
zaizkigun Maite eta Josu, baina, edozer dela
ere, beti bezala, prest aurkituko gaituzte.

Aurtengo lehen Euskara Saioa ospatu zen apirilaren 20an Lan Harremanen Kontseiluaren

Bilboko egoitzan. Guztira, 14 lankidek hartu zuten parte saioan; horietako hiru online, eta beste

hamaika aurrez aurre. Bereziki pozten gaitu oraingo honetan Gasteizko eta Donostiako

egoitzetako kide guztiek parte hartu izana.

Aurrekoetan egin den bezala, honetan ere atal desberdinak izan ziren. Aste Santuko

oporraldiaz aritu ostean, bileraren gai nagusiari heldu, eta BIKAIN ziurtagiriari lotuta gurean

egingo den simulazioaz aritu ginen, Elhuyarreko Maitek prestaturiko aurkezpenarekin.

Saioaren amaieran, hitz kateatuen jokoa egin genuen.

Langileek eskertu egiten dituzte horrelako saioak, eta hasiera-hasieratik antzematen da hori

euren jarreran. Jada hurrengoari begira gaude!

Adegi Gipuzkoako Enpresen Elkartea
eta ELA eta UGT sindikatuak akordiora
iritsi dira eta Gipuzkoako Metalaren
Hitzarmena berritu dute. Lau urteko
indarraldia izango du, 2026 amaierara
artekoa, eta 30.000 langile ingururi
eragingo die.

